
BANK AKTIVLARI VA PASSIVLARINI 
BOSHQARISHNI TAKOMILLASHTIRISH

Safarov Sanjar Ravshan o‘g‘li
Bank moliya akademiyasi magistranti
E-mail: sanjarsafarov001@gmail.com 

Annotatsiya. Mazkur tadqiqot ishining asosiy yoʻnalishi – aktivlar tushunchasi, uning zamonaviy tijorat banklari faoliyatidagi 
roli va o‘rni, banklardagi aktivlar rivojlantirishning  asosiy  yo‘nalishlari, afzalliklari va kamchiliklari, hamda bank aktivlarning  
rivojlantirishda uchraydigan ba'zi muammolar o‘rganib chiqilgan va bu muammolarni hal etish uchun ba'ze amaliy taklif 
va tavsiyalar berilgan.

Kalit soʻzlar: Aktiv, passiv, kapital, tahlil, statistik, matematik modellash, empirik tahlil, risklarni boshqarish, moliyaviy 
barqarorlikni, tijorat banklari, boshqarish strategiyalari, metod, ilgʻor tajriba.

Abstract. The main focus of this research work is the concept of assets, its role and place in the activities of modern 
commercial banks, the main directions, advantages and disadvantages of asset development in banks, as well as some 
problems encountered in the development of bank assets, and some practical suggestions and recommendations are 
given to solve these problems.

Key words: Assets, liabilities, capital, analysis, statistical, mathematical modeling, empirical analysis, risk management, 
financial stability, commercial banks, management strategies, method, best practice.

Аннотация. Основное внимание в данной исследовательской работе уделяется понятию активов, их роли и 
месту в деятельности современных коммерческих банков, основным направлениям развития активов банков, их 
преимуществам и недостаткам, а также некоторым проблемам, возникающим при развитии банковских активов, и 
даются практические предложения и рекомендации по их решению.

Ключевые слова: Активы, пассивы, капитал, анализ, статистика, математическое моделирование, эмпирический 
анализ, управление рисками, финансовая устойчивость, коммерческие банки, стратегии управления, методы, 
передовой опыт.

K I R I S H
Bugungi iqtisodiy taraqqiyot sharoitida bank tizimining barqaror faoliyat yuritishi, resurslardan oqilona 

foydalanish va moliyaviy xavflarni minimallashtirish masalalari eng muhim yoʻnalishlardan biri sifatida 
koʻrilmoqda. Xususan, tijorat banklarining moliyaviy holatini mustahkamlash, daromadlarni oshirish va kapital 
yetarliligini taʼminlashda aktiv va passivlarni samarali boshqarish jarayoni katta ahamiyatga ega boʻlmoqda. 
Shu nuqtayi nazardan, ushbu sohadagi boshqaruv mexanizmlarini chuqur tahlil qilish va takomillashtirishga 
qaratilgan ilmiy izlanishlar oʻz dolzarbligini yoʻqotmayapti.

Bank balansining har ikki tarkibiy elementi – aktivlar va passivlar – oʻzaro bogʻliq boʻlib, ularning uygʻun 
boshqaruvi orqali bankning rentabelligi, likvidligi va moliyaviy mustahkamligi taʼminlanadi. Bunda aktivlarning 
sifati, passivlarning tarkibi va muddati, shuningdek, kapitalning toʻgʻri taqsimlanishi asosiy omillar hisoblanadi. 
Shu sababli, ushbu boshqaruv jarayonini ilmiy asosda oʻrganish, mavjud muammolarni aniqlash va ilgʻor 
tajribalarni oʻzlashtirish bugungi bank sektorining eng muhim masalalaridan biridir.

M A V Z U G A  O I D  A D A B I Y O T L A R  S H A R H I .
Bank passiv operatsiyalari deb banklarning moliyaviy resurslarini hosil qilish bilan bogʻliq barcha faoliyatlari 

tushuniladi. Bu operatsiyalar tijorat banklarining passivlari va aktiv-passiv hisobvaraqlaridagi mablagʻlarni 
koʻpaytirishga xizmat qiladi. Passiv operatsiyalar yordamida tijorat banklari oʻzining kredit va investitsiya 
faoliyatlarini moliyalashtirish uchun zarur boʻlgan resurslarni shakllantiradi. Iqtisodchi olima Sh.Z. Abdullaeva 
(2017) oʻz tadqiqotida passiv operatsiyalar banklarning moliyaviy bazasini kengaytirishda hal qiluvchi vosita 
ekanligini taʼkidlab, ular orqali banklarning pul mablagʻlari hajmining oshishini tasdiqlaydi. Shuningdek, U. 
Azizov, T. Karaliyev va T. Boboqulov (2016) passiv operatsiyalarning bank faoliyatida tutgan oʻrni va ular orqali 
kredit resurslarini shakllantirishdagi muhimligini alohida koʻrsatganlar.

Piter Rouz (1997) esa tijorat banklari faoliyatida eng muhim xavf sifatida foiz riskini ajratib koʻrsatadi. 
Foiz stavkalaridagi oʻzgarishlar bankning daromadlariga, shuningdek uning aktivlari, passivlari va kapitalining 
qiymatiga sezilarli taʼsir koʻrsatadi. Ushbu riskni kamaytirish uchun moliyaviy vositalarni xedjerlash, yaʼni foiz 
opsionlari, fyucherslar va svoplar yordamida himoyalanish zarur hisoblanadi.

AQShlik professor J. Sinki (2017) oʻz tadqiqotida taʼkidlaganidek, tijorat banklarining har bir faoliyat 
sohasida aniq strategik rejalar ishlab chiqilishi zarur boʻlib, bu rejalar bank aktivlarining rentabelligi va risk 
darajalari oʻrtasida uygʻunlikni taʼminlashga qaratilgan boʻlishi kerak.

Moiseev S.R. (2021) fikricha, baʼzi davlatlarda, xususan Shvetsiya va Rossiyada, Markaziy banklar 
kundalik kreditlarni foizsiz, ammo qimmatli qogʻozlar garovi evaziga taqdim etmoqda. Ushbu amaliyot milliy 
toʻlov tizimining barqarorligini taʼminlashga xizmat qiladi.

T A D Q I Q O T  M E T O D O L O G I YA S I .
Maqolada tahlil qilingan mavzuga oid xorijiy va mahalliy ekspertlarning qarashlari, ular tomonidan taklif 

etilgan izlanishlar o‘rganildi, muallif tomonidan ishlab chiqilgan tavsiya va takliflarda induksiya va deduksiya, 
guruhlash, qiyosiy taqqoslash, statistik va dinamik tahlil kabi usullardan foydalanildi.

T A H L I L  V A  N A T I J A L A R
2024-yil davomida Markaziy bank tomonidan bank tizimi faoliyatida moliyaviy barqarorlik ko‘rsatkichlarini 

maqbul darajada bo‘lishini ta’minlash hamda tashqi iqtisodiy jarayonlar orqali yuzaga kelishi mumkin bo‘lgan 
xatarlarning salbiy ta’sirlarini yumshatish va banklar bardoshligini ta’minlashga alohida e’tibor qaratildi. 	
Bunda, tijorat banklari faoliyati doimiy ravishda turli ssenariylarda stress testlardan o‘tkazilib kelgusida ularning 
kapitali va likvidligiga bo‘lgan xatarlarni kamaytirish choralari ko‘rib borildi. Mazkur stress-testlar natijalaridan 
kelib chiqib, tijorat banklari moliyaviy barqarorligini ta’minlash uchun zarur bo‘lgan barcha chora-tadbirlar o‘z 
vaqtida va sifatli amalga oshirilishi ta’minlandi. Tavakkalchilikka asoslangan bank nazoratini takomillashtirish 
maqsadida 2024-yilning noyabr oyida Jahon banki va Xalqaro valyuta jamg‘armasi ko‘magida Moliyaviy sektorni 
baholash dasturi (FSAP) o‘tkazilib, bunda banklar faoliyatini nazorat qilish tizimi Bazel talablariga muvofiqligi 
baholandi. Baholash natijalariga ko‘ra dastlabki xulosalar va tavsiyalar yuzasidan Markaziy bankda: 

- banklarning boshqaruv kengashlari va ichki audit xizmatlarining bankning moliyaviy holati yuzasidan 
hisobotlarini davriy ravishda muhokama qilib borish; 

- tijorat banklarining kredit, operatsion, bozor va valyuta risklarini xalqaro andozalarga mos ravishda 
baholash hamda xalqaro moliya tashkilotlari ekspertlarining texnik ko‘magini ushbu xatarlar bo‘yicha turli 
ssenariylarda stress testlar o‘tkazishning ilg‘or uslublarini bosqichma-bosqich makroprudensial nazorat tizimiga 
joriy etib borish; 

- O‘zbekistonda faoliyat yuritayotgan xorijiy banklar hamda O‘zbekistonning chet eldagi banklari shuningdek, 
boshqa milliy moliyaviy sohalar nazorat organlari bilan birgalikda kollegial nazorat organlarini (Supervisory 
College) tashkil qilish bo‘yicha tegishli chora-tadbirlarni amalga oshirish; 

- tavakkalchilikka asoslangan bank nazoratini takkomillashtirish tadbirlari doirasida banklarning biznes 
modellari, kredit, foiz, bozor, operatsion, likvidlilik risklarini, kapital yetarliligi hamda korporativ boshqaruvini o‘z 
ichiga oluvchi risk profilini baholash ko‘lamini kengaytirib borish; 

- banklarning tizimli ahamiyatga molikligi va risk-profilidan kelib chiqqan holda prudensial hisobotlar 
ko‘lamini qayta ko‘rib chiqish kabi vazifalarni amalga oshirish chora-tadbirlari va grafiklari belgilab olindi.

2024-yilda bank tizimining jami kapitali hajmi 18 foizga oshib, 115 trln so‘mga, ustav kapitali hajmi 22 foizga 
o‘sib, qariyb 84 trln so‘mga yetdi. Regulyativ kapital hajmi 18 foizga oshib, 124,8 trln so‘mni va tavakkalchilikka 
tortilgan aktivlar 19 foizga ko‘payib, 719 trln so‘mni tashkil qildi. Kapital monandligi ko‘rsatkichi 17,4 foizni 
tashkil etib (minimal talab 13%), o‘tgan yil darajasida (17,5%) saqlanib qoldi. 

1-chizma. Kapital yetarliligi ko‘rsatkichi dinamikasi
Manba: Markaziy bank ma’lumotlari.

Hisobot yilida yuqori likvidli aktivlar hajmi 36 trln so‘mga yoki 37 foizga ko‘payib, 133 trln so‘mga yetdi. Yuqori 
likvidli aktivlar tarkibida milliy valyutadagi aktivlar 27 trln so‘mga, xorijiy valyutadagi aktivlar esa 9 trln so‘mga 
ko‘payib, ularning hajmi mos ravishda 74 va 59 trln so‘mni tashkil etdi. Natijada, yuqori likvidli aktivlarning jami 
aktivlardagi ulushi (likvidlilik buferi) 2024-yilda 2,5 foiz bandga oshib, 2025-yilning 1-yanvar holatiga 17,3 foizga 
(minimal talab 10%) yetdi. Yuqori likvidli aktivlar hajmining oshishi fonida, bank tizimida likvidlilikni qoplash 
me’yori (qisqa muddatli likvidlilik LCR) yaxshilandi. Mazkur ko‘rsatkich hisobot yili davomida 29 foiz bandga 
oshib joriy yilning 1-yanvar holatiga 194 foizni tashkil etdi (o‘rnatilgan minimal talab 100%).

2-chizma. Yuqori likvidli aktivlarning jami aktivlardagi ulushi
Manba: Markaziy bank ma’lumotlari.

Bu esa, o‘z navbatida, bank tizimida kutilmagan stress holatlar yuzaga kelgan taqdirda ham banklar keyingi 
30 kun davomida mijozlar oldidagi majburiyatlarni deyarli 2 barobar ortig‘i bilan bajara olish imkonini beradi. 

2024-yilda tijorat banklarida foizsiz xarajatlarning sezilarli oshishi (+70,4%) sababli bank tizimining 
rentabellik ko‘rsatkichlarida pasayish kuzatildi. Xususan, bank tizimi aktivlari rentabelligi 2023-yilga nisbatan 
1,2 foiz bandga kamayib, 1,4 foizni va kapital rentabelligi 7,6 foiz bandga pasayib, 6,6 foizni tashkil etdi. O‘z 
navbatida, banklarning foizsiz xarajatlarining ortishi operatsion samaradorlik ko‘rsatkichi (CIR)da ham namoyon 

bo‘ldi. 2024-yilda mazkur ko‘rsatkich 2023-yilga nisbatan 2 foiz bandga oshib, 36 foizni (ushbu ko‘rsatkichning 
maqbul darajasi 50 foiz bo‘lib, uning kichrayib borishi ijobiy baholanadi) tashkil etdi.

X U L O S A  V A  T A K L I F L A R
Bank aktivlari va passivlarini boshqarishni  takomillashtirishda banklar quyidagilarga alohida e’tibor qaratish 

maqsadga muvofiq:
- Tijorat banklarida aktiv va passivlarni boshqarish konsepsiyasi zamonaviy iqtisodiy sharoitlar va xalqaro 

standartlar asosida qayta koʻrib chiqilib, ularning oʻzaro taʼsiriga asoslangan optimallashtirish modeli ishlab 
chiqish maqsadga muvofiq.

- Bank balansidagi aktivlar strukturasi qayta koʻrib chiqilishi zarur, bunda daromad keltiruvchi va likvidlik 
darajasi yuqori boʻlgan investitsion loyihalarga yoʻnaltirilgan kreditlarga ustuvorlik berilishi lozim.

- Kredit portfelida risklar tarqoqligini kamaytirish maqsadida tarmoqlar boʻyicha diversifikatsiyani kuchaytirish 
va notoʻlovga moyil kreditlarning ulushini qisqartirish chora-tadbirlarini ishlab chiqish zarur.

Foydalanilgan adabiyotlar ro‘yxati:
1.	 “O‘zbеkiston Rеspublikasining Markaziy banki to‘g‘risida” O‘zbеkiston Rеspublikasining Qonuni (yangi tahriri), 2019y. 

noyabri. 
2.	 O‘zbеkiston Rеspublikasining “Banklar va bank faoliyati to‘g‘risida”gi O‘RQ-580-sonli Qonuni (yangi tahriri) 5.11.2019 

y.  
3.	 O‘zbеkiston Rеspublikasining “To‘lovlar va to‘lov tizimlari to‘g‘risida”gi O‘RQ-578-sonli Qonuni, 1.11.2019 y.  
4.	 O‘zbеkiston Rеspublikasining “Valyutani tartibga solish to‘g‘risida”gi qonuni (yangi tahiriri), noyabr 2019 y. 
5.	 Markaziy bank rasmiy sayti ma`lumotlar 2024-yil.

